
Të drejtat dhe detyrimet e të huajve në 
Republikën e Kosovës janë rregulluar me 

Ligjin Nr. 04/L219 për të Huajt dhe Ligjin 
Nr. 06/L036 për Ndryshimin Plotësimin 
e Ligjin për të Huajt Nr. 04/L219, si dhe 
akteve nënligjore qe burojnë nga ky ligj. 

www.mpb-ks.org 

Vërejtje:
Ky botim është realizuar me ndihmën e Ministrisë së Punëve të Jashtme 

të Norvegjisë. Institucionet e lartpërmendura janë përgjegjëse rreth 
përmbajtjes së këtij publikimi dhe në asnjë mënyrë nuk duhet të merren 

si qëndrime të donatorit.

Kush është i huaj në Kosovë? 
Çdo person fizik që nuk është shtetas i Republikës së Kosovës. 

Obligimet e të huajit? 
Çdo shtetas i huaj obligohet që gjatë lëvizjes dhe qëndrimit në 
Republikën e Kosovës t’i përmbahet legjislacionit të zbatueshëm në 
Republikën e Kosovës. 

Cilat janë dokumentet e Udhëtimit për të Huajt? 
Republika e Kosovës lëshon dokumente të udhëtimit si në vijim: 

•	 Dokumente udhëtimi për të huaj; 
•	 Dokumente udhëtimi për refugjat; 
•	 Dokument udhëtimi për personat pa shtetësi, dhe 
•	 Fletudhëtim për të huaj. 

A aplikon Republika e Kosovës regjim të vizave? 
Qeveria e Republikës së Kosovës me vendim përcakton regjimin e 
vizave. 
I huaji për të cilin kërkohet viza për hyrje në Republikën e Kosovës, 
është i obliguar të sigurojë vizën para hyrjes në Republikën e 
Kosovës. Në bazë të vizës i huaji nuk mund të punojë në territorin 
e Republikës së Kosovës. 
Misionet diplomatike dhe konsullore lëshojnë viza transit-ajrore 
(viza A) dhe viza hyrëse (viza B, C dhe D). 

Viza transit-ajrore (A): lëshohet për transit-ajror në aeroportin 
e Republikës së Kosovës për shtetasit e atyre shteteve për të cilët 
Qeveria e Republikës së Kosovës ka përcaktuar një regjim të 
tillë. Viza transit-ajrore (A) shumë-hyrëse jepet për një periudhë 
kohore deri në gjashtë muaj dhe lëshohet për një, dy ose më 
shumë kalime transiti nëpër zonën ndërkombëtare të transitit 
ajror. 
Viza hyrëse (B): lëshohet për transit nëpërmjet territorit të 
Republikës së Kosovës kurse kohëzgjatja e vizës duhet të jetë në 
përputhje me kohën e nevojshme për transit. Viza hyrëse transit 
(B) shumë-hyrëse jepet për një periudhë kohore deri në gjashtë 

muaj dhe lëshohet për një, dy ose më shumë kalime transiti. 
Viza hyrëse (C): lëshohet për qëllim të qëndrimit në territorin 
e Republikës së Kosovës për një kohë të caktuar, por jo më gjatë 
se 90 ditë për çdo periudhë gjashtë mujore. Vizat hyrëse për 
më shumë hyrje lëshohen për një periudhë të vlefshmërisë prej 
gjashtë muaj deri në pesë vjet. 
Viza hyrëse (D): lëshohet kur misioni diplomatik ose konsullor 
merr konfirmimin nga MPB se personi i caktuar plotëson 
kushtet për marrjen e lejeqëndrimit në Republikën e Kosovës. 
Viza hyrëse (D) lëshohet për një hyrje dhe ka vlefshmëri tre 
muaj. 

Kujt i njihet e drejta e hyrjes? 
I huaji mund të lejohet të hyjë në Republikën e Kosovës nëse ai ose 
ajo plotësojnë kushtet si në vijim: posedon dokument të vlefshëm 
udhëtimi ose dokument tjetër për kalimin e kufirit, posedon vizë 
të vlefshme ose lejeqëndrim të vlefshëm kur kjo kërkohet, dëshmon 
se ka mjete të mjaftueshme për jetesë, nuk ka ndalim të hyrjes 
në Republikën e Kosovës dhe nuk paraqet kërcënim për sigurinë 
shtetërore, rendin publik dhe shëndetin publik. 
Të huajt me rastin e hyrjes dhe daljes nga Republika e Kosovës janë 
të obliguar t’i nënshtrohen kontrollit të kufirit shtetëror. 

Në cilat rrethana ndalohet Hyrja dhe Ri-Hyrja? 
Të huajit i refuzohet hyrja në Republikën e Kosovës nëse: 

nuk posedon dokument të vlefshëm udhëtimi ose dokument 
tjetër për kalimin kufitar; nuk posedon vizë të vlefshme ose 
lejeqëndrim të vlefshëm kur kjo kërkohet; nuk arsyeton 
qëllimin e hyrjes dhe qëndrimit, nuk dëshmon se posedon 
mjete të mjaftueshme për jetesë gjatë kohëzgjatjes së qëllimit 
të qëndrimit në Republikën e Kosovës, ka ndalim të hyrjes 
dhe qëndrimit në Republikën e Kosovës, paraqet kërcënim 
për sigurinë shtetërore, rendin publik apo shëndetin publik në 
Republikën e Kosovës. 
Përjashtimisht hyrja në Republikën e Kosovës në një pikë të 

caktuar të kalimit kufitar mund t’i lejohet nëse kjo kërkohet për 
arsye humanitare, të mbrojtjes ndërkombëtare, ose detyrimeve 
ndërkombëtare të Republikës së Kosovës. 

Kush e gëzon lirinë e lëvizjes në Republikën e Kosovës? 
Çdo person me qëndrim të ligjshëm në territorin e Republikës së 
Kosovës gëzon të drejtën e lëvizjes së lirë dhe zgjedhjes së lirë të 
vendbanimit në tërë territorin e Republikës së Kosovës. 

Cilat janë llojet e qëndrimit? 
Llojet e qëndrimit në Republikën e Kosovës janë: 

- qëndrimi afatshkurtër 
- qëndrimi i përkohshëm dhe 
- qëndrimi i përhershëm. 

Qëndrimi afatshkurtër nënkupton qëndrimin e një të huaji deri 
në nëntëdhjetë (90) ditë brenda periudhës kohore prej njëqind e 
tetëdhjetë (180) ditë pa vizë ose me vizë kur kjo kërkohet. 

Kujt i jepet qëndrim i përkohshëm në Republikën e Kosovës? 
Qëndrim i përkohshëm i jepet të huajit i cila synon të qëndrojë në 
Republikën e Kosovës me qëllim të: 

1.	 ribashkimit familjar; 
2.	 arsimit parauniversitar ose arsim të lartë; 
3.	 kërkime shkencore; 
4.	 arsyeve humanitare duke përfshirë 
5.	 refugjatët, personat nën mbrojtje plotësuese, personat 
pa shtetësi dhe viktimat e trafikimit me njerëz, ose 
viktimave të kontrabandimit me migrantë dhe të huaj, të 
cilët kanë shprehur vullnet të bashkëpunimit me autoritetet 
kompetente në Republikën e Kosovës; 
6.	 punë dhe punësimit të punëtorit të sistemuar. 
7.	 Qëndrimi i përkohshëm edhe për qëllime tjera; 
8.	 Leja e qëndrimit, bazuar në marrëveshje ndërkombëtare. 

Si parashtrohet kërkesa për lejeqëndrim të përkohshëm? 
Kërkesa për lejeqëndrim të përkohshëm parashtrohet në misionin 
diplomatik apo konsullor të Republikës se Kosovës. 
I huaji për të cilin për të hyrë në Republikën e Kosovës nuk ka 
nevojë për vizë, mund të parashtrojë kërkesë për lejeqëndrim të 
përkohshëm në Divizionin për të Huaj pranë Departamentit për 
Shtetësi Azil dhe Migracion (DSHAM)-MPB. 

Sa është afati i vendimmarrjes? 
Lidhur me kërkesën për lejeqëndrim vendos DSHAM brenda 30 
ditësh nga dita e pranimit të kërkesës. 

Sa është vlefshmëria e lejeqëndrimit? 
Lejeqëndrimi lëshohet për një periudhë një (1) vjeçare. 

Ku mund të paraqitet ankesa? 
Kundër vendimit, i huaji ka të drejtë ankese brenda tetë (8) ditësh 
në Sekretarinë e Komisionit të Ankesave për të Huajt i cili brenda 
tridhjetë (30) ditësh duhet të vendosë lidhur me ankesën. 
Sekretaria e Komisionit të Ankesave për të Huaj është në DSHAM. 

Cilat janë kushtet për marrjen e lejeqëndrimit të përkohshëm? 
Të huajit i jepet lejeqëndrim i përkohshëm nëse plotëson kushtet 
si në vijim: 

•	 Dëshminë për qëllimin e qëndrimit të përkohshëm; 
•	 posedon dokument të vlefshëm udhëtimi; 
•	 posedon mjete të mjaftueshme për jetesë; 
•	 posedon sigurim shëndetësor; 
•	 dëshminë që nuk është nën hetime të lëshuar nga organi 

kompetent i Shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës; 

•	 nuk ka ndalesë për hyrje dhe nuk paraqet kërcënim për 
sigurinë shtetërore. 

Kushtet për lejeqëndrimit të përkohshëm për qëllime të: 

Ribashkimit familjar: 
Dokument udhëtimi me afat të vlefshmërisë të paktën 3 muaj më 
gjatë se periudha e lejeqëndrimit të kërkuar; 

•	 Certifikatën e martesës, certifikatën e lindjes së fëmijëve, në 
rastet e adoptimit dëshminë për themelimin e adoptimit apo 
në rastet e vënies nën kujdestari, dëshminë për themelimin e 
kujdestarisë. 
•	 Dokument identifikimi valid nga shtetasi i Republikës së 
Kosovës apo sponsori; 
•	 Mjete të mjaftueshme për jetesë, të cilat dëshmohen përmes 
pasqyrës bankare, kontratës së punës apo dëshmi tjetër me të 
cilën dëshmohet se i huaji ka mjetë të mjaftueshme për jetesë, 
libreza sociale. 
•	 Dëshminë për banimin e siguruar që mund të jetë dëshmia 
e pronësisë apo kontrata e noterizuar e qirasë, me hapësirë të 
nevojshme për jetesë sipas normave minimale të banimit të 
përcaktuara me legjislacionin në fuqi; 
•	 Dëshminë që nuk është i dënuar, lëshuar nga organi 
kompetent i shtetit, shtetas i të cilit është i huaji apo nga shteti 
i vendbanimit të fundit, e përkthyer në njërën nga gjuhët 
zyrtare të Republikës së Kosovës; 
•	 Sigurimin shëndetësor; 

Në rastet e paraqitjes së kërkesës për lejeqëndrim të përkohshëm 
me qëllim të ribashkimit familjar mbi bazën e bashkëjetesës nuk 
kërkohet të plotësohet kushti i nënparagrafit 1.2. të këtij neni, 
por kërkohet dëshmia për bashkëjetesë 3 vjeçare, ose certifikata e 
lindjes, në rast se në bashkëjetesë ka lindur një fëmijë i përbashkët, 
apo certifikatë e vendbanimit të tyre. 
I huaji, për ta dëshmuar bashkëjetesën duhet të plotësojë ndonjërën 
nga këto kritere: 

•	 Deklaratën e bashkësisë familjare, e lëshuar nga organi 
kompetent; 

•	 Deklaratën nga së paku dy dëshmitarë, e vërtetuar nga noteri; 
•	 Dëshmi për adresën e përbashkët të vendbanimit, apo çfarëdo 

dëshmie tjetër, që dëshmon se personat kanë bashkëjetuar; 
•	 Verifikimi i gjendjes faktike në terren nga zyrtari i Divizionit 

për të Huaj (në rastet kur vlerësohet). 

Arsimit parauniversitar ose arsim të lartë; 
•	 Dokument udhëtimi me afat të vlefshmërisë të paktën 3 

muaj më të gjatë se periudha e lejeqëndrimit të kërkuar;
•	 Dëshminë mbi regjistrimin në ndonjë institucion të 

akredituar arsimor në Republikën e Kosovës;. 
•	 Dëshminë e pëlqimit të prindit ose kujdestarit ligjor 

për qëndrimin e planifikuar, qëllimi i të cilit është arsimi 
parauniversitar në Republikën e Kosovës, të noterizuar ose të 
vërtetuar nga gjykata. 

•	 Mjete të mjaftueshme për jetesë e cila dëshmohet përmes 
pasqyrës bankare, apo dëshmi tjetër me të cilën dëshmohet 
se I huaji do të mbulojë shpenzimet për jetë 

•	 Dëshminë për akomodimin, në rastet kur i huaji banon te 
familja, dëshmi që familja i përmbush kushtet për akomodim 
në bazë të dispozitave ligjore në fuqi; 

•	 Dëshminë që nuk është nën hetime të lëshuar nga organi 
kompetent i shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës 

•	 Sigurimin shëndetësor. 

Në rastet e shkëmbimit të nxënësve, dëshmia se organizata që 
udhëheqë programin mbulon mjetet për jetesë, kujdesin shëndetësor 
dhe shpenzimet e kthimit 

Qëndrimi i përkohshëm me qëllim të arsimit të lartë dhe kërkimit 
shkencor 
Për lejeqëndrimin të përkohshëm me qëllim të arsimit të lartë, i 
huaji duhet t’i paraqesë dokumentet si në vijim: 

•	 Dokumentin të udhëtimit me afat vlefshmërie të paktën 3 
muaj më të gjatë se periudha e lejeqëndrimit të kërkuar; 

•	 Dëshminë mbi regjistrimin në ndonjë institucion të arsimit 
të lartë i akredituar në Republikën e Kosovës; 

•	 Mjete të mjaftueshme për jetesë e cila dëshmohet përmes 
pasqyrës bankare, apo dëshmi tjetër e vërtetuar nga noteri, 
me të cilën dëshmohet se i huaji do të mbulojë shpenzimet 
për jetesë; 

•	 Dëshminë për akomodimin, adresa e saktë e vendbanimit. 
•	 Dëshminë që nuk është nën hetime të lëshuar nga organi 

kompetent i shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës; 

•	 Sigurimin shëndetësor; 
•	 Dëshminë për rastet kur kemi të bëjmë më shkëmbim të 

studentëve dhe lëvizshmërisë së të rinjve apo dëshminë 
për praktikën e autorizuar nga organizata, apo në bazë 
të marrëveshjeve ndërkombëtare, si dhe marrëveshjeve 
ndërmjet universiteteve. 

Për lejeqëndrimin të përkohshëm më qëllim të kërkimit shkencor, i 
huaji duhet t’i paraqesë dokumentet si në vijim: 

•	 Dokumentin të udhëtimit me afat vlefshmërie të paktën 3 
muaj më gjatë se periudha e lejeqëndrimit të kërkuar; 

•	 Dëshminë mbi regjistrimin në ndonjë institucion të arsimit 
të lartë i akredituar në Republikën e Kosovës; 

•	 Mjete të mjaftueshme për jetesë e cila dëshmohet përmes 
pasqyrës bankare, apo dëshmi tjetër e vërtetuar nga noteri, 
me të cilën dëshmohet se i huaji do të mbulojë shpenzimet 

9

Border Police Brochure.indd   9Border Police Brochure.indd   9 07-Aug-23   9:06:59 PM07-Aug-23   9:06:59 PM



për jetesë; 
•	 Dëshminë për akomodimin, adresën e saktë e vendbanimit. 
•	 Dëshminë që nuk është nën hetime të lëshuar nga organi 

kompetent i shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës; 

•	 Sigurimin shëndetësor 

si dhe kushtet të tjera si në vijim: 
Ftesën nga institucioni i licencuar në Republikën e Kosovës; 
Marrëveshjen, e cila duhet të përmbaj titullin ose qëllimin e 
veprimtarisë kërkimore ose të zonës së hulumtimit; obligimet 
e shtetasit të vendit të tretë që të përpiqet që t’i përfundojë 
aktivitetet kërkimore; obligimet e organizatës hulumtuese 
që të jetë mikpritëse e shtetasit të vendit të tretë me qëllim 
të kompletimit të veprimtarisë kërkuese; datën e fillimit dhe 
përfundimit ose kohëzgjatjen e parashikuar të aktivitetit 
kërkimor.

Leja e qëndrimit të përkohshëm me qëllim të trajnimit pa pagesë 
Për lejeqëndrim të përkohshëm për qëllime të trajnimit pa pagesë, i 
huaji duhet të paraqesë dokumentet si në vijim:

•	 Dokumentin të udhëtimit me afat vlefshmërie të paktën 3 
muaj më gjatë se periudha e lejeqëndrimit të kërkuar; 

•	 Marrëveshjen për trajnim, e cila parasheh trajnimin teorik 
dhe praktik, me mikpritësin, që përmban përshkrimin e 
programit trajnues, duke përfshirë objektivat arsimore ose 
komponentët e të mësuarit; kohëzgjatja e trajnimit, dëshminë 
mbi arsimimin ose kualifikimin e fituar profesional, origjinali 
ose kopje e vërtetuar nga noteri dhe e përkthyer në njërën 
nga gjuhët zyrtare të Republikës së Kosovës; 

•	 Mjete të mjaftueshme për jetesë të cilat dëshmohen përmes 
pasqyrës bankare apo kontratës së punës apo dëshmi tjetër 
me të cilën dëshmohet se i huaji ka mjete të mjaftueshme 

për jetesë; 
•	 Dëshminë për akomodim, adresa e saktë e vendbanimit; 
•	 Dëshminë se nuk është nën hetime të lëshuar nga organi 

kompetent i shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës; 

•	 Sigurimi shëndetësor. 

Lejeqëndrimi i përkohshëm me qëllim të punës brenda kuotës 
vjetore të punësimit 
Për lejeqëndrimin e përkohshëm me qëllim të punës brenda kuotës 
vjetore të punësimit, i huaji duhet t’i paraqesë dokumentet si në vijim: 

•	 Dokumentin të udhëtimit me afat vlefshmërie të paktën 3 
muaj më gjatë se periudha e lejeqëndrimit të kërkuar; 

•	 Kontratën e punës sipas legjislacionit të punës në Republikën 
e Kosovës, përjashtimisht kontrata e punës nuk kërkohet për 
të huajin i cili është pronar i biznesit; 

•	 Mjete të mjaftueshme financiare për jetesë të cilat duhet të 
dëshmohen përmes pasqyrës bankare apo kontratës së punës; 

•	 Dëshminë që nuk është nën hetime të lëshuar nga organi 
kompetent i shtetit, shtetas i të cilit është i huaji apo nga 
shteti i vendbanimit të fundit, e përkthyer në njërën nga 
gjuhët zyrtare të Republikës së Kosovës; 

•	 Certifikatën e regjistrimit të biznesit dhe informatat mbi 
biznesin; 

•	 Dëshminë mbi arsimimin ose kualifikimin e fituar 
profesional, origjinali ose kopje e vërtetuar nga noteri dhe 
e përkthyer në njërën nga gjuhët zyrtare të Republikës së 
Kosovës; 

•	 Sigurimin shëndetësor; 

Në rastet kur kërkesa për lejeqëndrim të përkohshëm bëhet për punë 
vullnetare në kuadër të skemës së shërbimit vullnetar, i huaji duhet t’i 

paraqesë dokumentet dhe kushtet si në vijim: 
Dokumentin të udhëtimit me afat vlefshmërie të paktën 3 muaj më 
të gjatë se periudha e lejeqëndrimit të kërkuar; 
Dëshminë për regjistrimin e organizatës; 
Marrëveshjen për punë vullnetare e arritur në mes të organizatës 
përgjegjëse dhe personit vullnetar, e cila përmban informata lidhur 
me skemën e shërbimit vullnetar që përmban përshkrimin e 
detyrave të punës, kohën dhe orarin e punës, mbulimin e mjeteve të 
mjaftueshme për jetesë, vendin dhe shpenzimet e akomodimit gjatë 
qëndrimit dhe mbulimin e shpenzimeve të udhëtimit, duke përfshirë 
edhe shpenzimet për kthim; 
Dëshminë e lëshuar nga organizata përgjegjëse lidhur me skemën 
e shërbimit vullnetar për mbulimin e sigurimit shëndetësor gjatë 
qëndrimit, si dhe pranimin e përgjegjësisë së dëmit për palën e tretë; 
Dëshminë që nuk është nën hetime të lëshuar nga organi kompetent 
i shtetit, shtetas i të cilit është i huaji apo nga shteti i vendbanimit 
të fundit, e përkthyer në njërën nga gjuhët zyrtare të Republikës së 
Kosovës; 

Kush pajiset me leje pune afatshkurtër? 
Të huajt që punojnë nëntëdhjetë (90) ditë, gjashtëdhjetë (60) ditë dhe 
tridhjetë (30) ditë brenda 180 ditësh brenda një viti. 
Leja afatshkurtër e punës lëshohet nga Agjencia e Punësimit të 
Republikës së Kosovës, e cila ua mundëson shtetaseve të huaj, të 
punojnë në Kosovë për periudha të shkurtra. 

Cilat janë kriteret për marrjen e vërtetimit për lajmërim të punës? 
•	 Kontrata e punës sipas legjislacionit të Kosovës respektivisht 

vërtetimi me shkrim për lidhjen e kontratës; 
•	 Vërtetim nga Drejtoria për Migrim dhe të Huaj në Policinë 

e Kosovës (Vërtetim për regjistrimin e hyrjes së shtetësive të 
Huaj 

•	 Dëshminë mbi arsimimin, kualifikimin e fituar dhe aftësimin 
e të huajit 

•	 Dëshmi për regjistrimin e biznesit. 
•	 Kërkesa për aplikim e cila duhet të plotësohet dhe 

nënshkruhet nga parashtruesi i kërkesës, 
•	 Një kopje të Pasaportës, 
•	 Vërtetim nga Drejtoria për Migrim dhe të Huaj në Policinë 

e Kosovës (vërtetimi për regjistrimin e hyrjes së shtetasve të 
huaj)

•	 Taksa administrative 

Cilat janë kushtet për marrjen e lejeqëndrimit të përhershëm? 
Lejeqëndrimi i përhershëm mund t’i jepet të huajit i cili në kohën 
e parashtrimit të kërkesës posedon lejeqëndrim të përkohshëm 
pandërprerë prej pesë (5) vjetëve në Republikën e Kosovës, përveç 
rasteve me martesë me shtetasin e Republikës së Kosovës apo me të 
huajin me qëndrim të përhershëm, nevojitet tre (3) vjet qëndrim të 
pandërprerë; të posedojë dokument të vlefshëm udhëtimi për të huaj: 

•	 të posedojë mjete të mjaftueshme për jetesë; të posedojë 
sigurim shëndetësor; 

•	 të ketë njohuri elementare të njërës prej gjuhëve zyrtare 
në shkrim dhe lexim në Republikën e Kosovës, njohjen e 
kulturës dhe rregullimit shoqëror; 

•	 të mos përbëjë kërcënim për sigurinë shtetërore, rendin 
publik ose shëndetin publik. 

Ku bëhet parashtrimi i kërkesës për lejeqëndrim të përhershëm? 
Kërkesa për lejeqëndrim të përhershëm parashtrohet në DSHAM. 
Lidhur me kërkesën vendosë DSHAM brenda gjashtëdhjetë (60) 
ditëve nga data e parashtrimit të kërkesës. Kundër vendimit nuk lejohet 
ankesë, por mund të iniciohet konflikt administrativ në Gjykatën 
Themelore. 

Kujt i lëshohet vendimi për largim? 
•	 Personit që nuk posedon vizë të vlefshme për hyrje dhe 

qëndrim në Republikën e Kosovës; 

•	 Personit që ka hyrë në territorin e Republikës së Kosovës në 
mënyrë të kundërligjshme; personit që nuk ka lejeqëndrimi 
të vlefshme ose i është anuluar ose revokuar lejeqëndrimi dhe 
qëndrimit të paraparë me këtë ligj; 

•	 Personit që gjendet duke punuar në kundërshtim me kushtet 
e parapara me këtë ligj ose me ligjet tjera në fuqi, organi 
kompetent i nxjerrë vendim për largim vullnetar në formë 
të vendimit, i cili përmban të dhënat përsonale të të huajit, 
shkakun e vendimit për largim, afatin brenda të cili duhet të 
largohet, pikën e kalimit kufitar, afatin e ndalesës së hyrjes në 
territorin e Republikës se Kosovës dhe obligimin e të huajit 
që të lajmërohet të organi i autorizuar për kontrollin e kufirit 
shtëtëror gjatë largimit nga tërritori i Republikës së Kosovës. 

A ka të drejtë ankese i huaji ndaj vendimit për largim? 
I huaji ka të drejtë ankese brenda tetë (8) ditësh nga dita e marrjes 
së urdhërlargimit pranë Komisionit të Ankesave për të Huajt, i cili 
duhet të zgjidh çështjen brenda pesëmbëdhjetë (15) ditësh nga dita e 
pranimit të ankesës. 
Sekretaria e Komisionit të Ankesave për të Huaj është në DSHAM. 
Adresa ku mund të dorëzohet ankesa: 

Divizioni për të Huaj-DSHAM. 
Rruga “Luan Haradinaj” 

10000 Prishtinë — Kosovë 

Kur bëhet largimi me forcë i të Huajit? 
Nëse ka hyrë në mënyrë të paligjshme në territorin e Republikës së 
Kosovës dhe ekziston dyshimi i bazuar se do të përdorë territorin e 
saj për të kaluar ilegalisht drejt vendeve të tjera; nuk është larguar 
nga Republika e Kosovës brenda afateve kohore, të përcaktuara në 
vendimin e largimit pa ndonjë arsye objektive, apo pas largimit nga 
territori dhe brenda afateve të ndalimit të hyrjes, ri-hyn në territorin 

e Republikës së Kosovës; nuk e ka lëshuar territorin e Republikës së 
Kosovës deri në gjashtëdhjetë (60) ditë pas përfundimit të afatit të 
vizës, të lejes së qëndrimit, ose afatit të qëndrimit të parashikuar në 
këtë ligj për të huajt që hyjnë pa vizë; është ripranuar nga një vend 
tjetër në kuadër të Marrëveshjeve të Ripranimit në fuqi në Republikën 
e Kosovës; është dënuar për një vepër penale për të cilën legjislacioni i 
Republikës së Kosovës parashikon një dënim minimal një (1) vit heqje 
lirie si dhe paraqet rrezik për rendin publik, sigurinë shtetërore apo 
shëndetin publik. 

Kush ndalohet në Qendrën e Mbajtjes? 
Në Qendrën e Mbajtjes ndalohet i huaji për të cilin është nxjerrë 
urdhër largimi me forcë apo dëbimi pasi që janë zbatuar të gjitha masat 
e mundshme alternative apo kur nga vlerësimi konsiderohet se këto 
masa nuk mund të zbatohen për të huajin. 

A obligohet i Huaji për lajmërimin dhe ndryshimin e vendbanimit? 
I huaji është i detyruar ta lajmërojë adresën dhe ndryshimin e adresës 
në stacionin më të afërt të Policisë në afat prej tri (3) ditësh nga dita 
e hyrjes se territorin e Republikës se Kosovës gjegjësisht nga dita e 
ndryshimit të adresës së banimit. 
I huaji me lejeqëndrim në Republikën e Kosovës është i obliguar që 
ta lajmërojë vendbanimin dhe ndryshimin e adresës së banimit në 
stacionin më të afërt policor ose në DSHAM në afatin prej tetë (8) 
ditësh nga dita e ndryshimit të adresës se banimit. 

Në cilat raste shqiptohen masat ndëshkimore? 
Masat ndëshkimore në gjobë të parapara nga neni 128 deri në nenin 
134 të ligjit Nr. 04/L-219 për të Huaj, shqiptohen nga Policia Kufitare 
dhe Inspektorati i Punës për të Huajt, të cilën nuk e respektojnë 
legjislacionin e zbatueshëm në Republikën e Kosovës.

ADRESA DHE KONTAKTE: 
 

Divizioni për të Huaj - Departamenti për 

Shtetësi Azil dhe Migracion në kuadër të 
Ministrisë se Punëve të Brendshme Rruga: 

Luan Haradinaj p.n.  
10000 Prishtinë, afër stadiumit të Prishtinës 

03820019017; 03820019022; 03820019025, 

038 200 19026  
http:/mpb-ks.org 

 

 

Drejtoria për Migrim dhe të Huaj 
Rruga: Luan Haradinaj nr.121 

10000 Prishtinë 

Tel: + 192 ose 038 550 999 

                                                     080019999 

                                           info@kosovopolice.com 
drejtoriapermigrim@kosovopolice.com 

 
 

Agjencia e Punësimit e Republikës së Kosovës  
Adresa:Rr. Bekim Fehmiu 127 

10000 Prishtinë Kosove 

+383 38 521 678 Centrix: 26256 
aprk.info@rks-gov.net https://aprk.rks-gov.net/ 

 
Ministria e Punëve të Jashtme dhe Diasporës  

Adresa: Ndërtesa e Ministrisë së Punëve 

të Jashtme, Rr. Luan Haradinaj, 

10000 Prishtinë, Republika e Kosovës 
+383 38 20077012 visa-center@rks-gov.net 

